
POZIV MEDIJIMA 

Mreža rada i socijalne politike Jugoistočne Evrope održat će sutra u Sarajevu prvi sastanak pod okriljem RCC-a 

SARAJEVO, 22. jun/lipanj 2009. godine – Sekretarijat Vijeća za regionalnu saradnju (RCC) sutra će po prvi put pod svojim okriljem biti domaćin sastanka Mreže rada i socijalne politike Jugoistočne Evrope (JIE), koji će se održati u prostorijama organizacije u Sarajevu. 

Cilj ovog sastanka je da kroz razmjenu znanja doprinese izradi, praćenju i ocjeni nacionalnih socijalnih i politika zapošljavanja. Od njega se očekuje da pomogne razvoju političkih i tehničkih kapaciteta potrebnih za promociju regionalnog socijalnog programa i djelovanja na polju zapošljavanja, te da obezbijedi forum za tripartitivni dijalog o pitanjima rada i zapošljavanja. 
Pomoćnik ministra civilnih poslova Bosne i Hercegovine, Damir Dizdarević, i politička savjetnica Sekretarijata RCC-a, Alenka Hudek, otvorit će ovaj događaj. 

Sastanak se organizira zajedno sa Međunarodnom organizacijom rada (ILO), a podržavaju ga Evropska komisija, Vijeće Evrope i vlada Kraljevine Belgije. Učesnici, uključujući predstavnike resornih ministarstava i drugih tijela javne uprave koja su odgovorna za politiku zapošljavanja, te državne agencije za zapošljavanje u JIE, radit će na izradi programa budućih aktivnosti Mreže. 
Mreža rada i socijalne politike JIE osmišljena je kao stalni mehanizam regionalne saradnje na radnom nivou za razmjenu, širenje i upravljanje znanjem i dobrim praksama na području politike zapošljavanja. Predviđeno je da se sastaje tri puta godišnje pod pokroviteljstvom Sekretarijata RCC-a. 
Pozivamo predstavnike medija da prisustvuju otvaranju sastanka koji će se održati u utorak, 23. juna/lipnja 2009. godine, u 9:00 časova, u prostorijama Sekretarijata Vijeća za regionalnu saradnju, Trg Bosne i Hercegovine 1/V, Sarajevo. 
_________________________

Kao nasljednik Pakta stabilnosti za Jugoistočnu Evropu, Vijeće za regonalnu saradnju (RCC) pomaže regionalnu saradnju te podržava evropske i evro-atlantske integracije u Jugoistočnoj Evropi. Vijeće se u svom radu fokusira na šest prioritetnih područja: ekonomski i društveni razvoj, infrastruktura i energetika, pravosuđe i unutrašnji poslovi, sigurnosna saradnja, izgradnja ljudskih potencijala, te parlamentara saradnja kao tematika koja prožima sva područja. Sjedište RCC-a je u Sarajevu, Bosna i Hercegovina.
_____________________________________________________________________________________

